
Հիմք ընդունելով <<Պետական գույքի մասնավորեցման /սեփականաշնորհման/ մասին>> Հայաստանի Հանրապետության օրենքի 14-րդ հոդվածի 2-րդ մասը Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության էկոնոմիկայի նախարարության <<Գուգարք>> կարի ԱՄ-ի կազմից առանձնացված <<Դարպասի արտադրամաս>>-ի գույքը /Հայաստանի Հանրապետության Լոռու մարզի Դարպասի համայնքում գտնվող 2197.45ք.մ. մակերեսով անշարժ գույք և այլ հիմնական միջոցներ/ /այսուհետ՝ գույք/ ուղղակի վաճառքի ձևով մասնավորեցնել գույքի վարձակալ <<ՎԱԲԱ>> սահմանափակ պատասխանատվությամբ ընկերությանը /գտնվելու վայրը՝ Հայաստանի Հանրապետության Լոռու մարզ, ք. Վանաձոր, Թումանյան 12 / /այսուհետ՝ գնորդ/:

2.   Սահմանել 

1) գույքի` Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով 2012թ. դեկտեմբերի 3-ին գնահատված արժեքը` 30 481 հազ. դրամ.

2) ուղղակի վաճառքի ձևով մասնավորեցման ենթակա գույքի վաճառքի գինը` 15 000 հազ.դրամ.
3) գնորդին է մասնավորեցվում նաև գույքին հատկացված 0.448 հա մակերեսով հողամասը` իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի, գույքին հատկացված հողամասի կադաստրային արժեքի, ինչպես նաև գույքի արժեքի որոշման համար նախատեսված 684 594 դրամ գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է՝
1) իր միջոցների հաշվին վճարել գույքային իրավունքների պետական գրանցման հետ կապված վճարներն ու տուրքերը` Հայաստանի Հանրապետության օրենսդրությամբ սահմանված կարգով.

2) 2014-2015 թվականներին կատարել 2000 հազ. դրամի ներդրումներ՝ յուրաքանչյուր տարի հավասարաչափ.

4. Վճարումները կատարել եռամսյա ժամկետներում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել մեկամսյա ժամկետում` <<Պետական սեփականություն համարվող հողի վաճառքից մուտքեր>> գանձապետական հաշվին:
	
	1. <<Գույք մասնավորեցնելու մասին>>
ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ էկոնոմիկայի նախարարության <<Գուգարք>> կարի ԱՄ-ի կազմից առանձնացված <<Դարպասի արտադրամաս>>-ի գույքը /այսուհետ՝ գույք/ ընդգրկված է <<Պետական գույքի մասնավորեցման 2001-2003թթ. ծրագրի մասին>> ՀՀ օրենքի մասնավորեցման ենթակա օբյեկտների ցանկում /ծածկագիր՝ 1267/: 

Համապատասխան գրություններով ՀՀ կառավարությանն առընթեր պետական գույքի կառավարման վարչություն է դիմել գույքի վարձակալ <<ՎԱԲԱ>> սահմանափակ պատասխանատվությամբ ընկերության /այսուհետ՝ Ընկերություն/ տնօրենը՝ հայտնելով, որ գույքի օգտագործման ժամանակահատվածում վարձակալած ընկերության կողմից կատարվել են 22 583 130 դրամի ներդրումներ և խնդրել է գույքը մասնավորեցնել Ընկերությանը 15 000 հազ. դրամ արժեքով: 

Հիմք ընդունելով <Պետական գույքի մասնավորեցման /սեփականաշնորհման/ մասին> ՀՀ օրենքը` նախապատրաստվել է <<Գույք մասնավորեցնելու մասին>> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարության 18.02.1997թ. N26 որոշմամբ <<Գուգարք>> ՓԲԸ-ից առանձնացվել է Դարպասի արտադրամասը և նեկայացվել մասնավորեցման բաժնետոմսերի ազատ բաժանորդագրությամբ. մասնավորեցումը չի կայացել: 

<<Գուգարք>> ՓԲԸ-ից առանձնացված Դարպասի արտադրամասի գույքը /այսուհետ՝ գույք/ ներկայացվում է մասնավորեցման երկրորդ անգամ: 

ՀՀ էկոնոմիկայի նախարարությունը 20.09.2012թ. N01-13.14/4714-12 գրությամբ ներկայացրել է գույքի գնահատման համար անհրաժեշտ ելակետային տվյալների փաթեթը /01.10.2012թ. դրությամբ/: Փաթեթում առկա է նաև Դարպաս համայքի և Ընկերության տնօրեն Գ. Ղարաքեշիշյանի միջև 28.08.2003թ. կնքված 0,473 հա հողամասի վարձակալության N18 պայմանագիրը (կնքվել է 99 տարի ժամկետով), որի համար հիմք է հանդիսացել ՀՀ Լոռու մարզի Դարպասի գյուղապետի 2003թ. օգոստոսի 29-ի թիվ 15 որոշումը: Հողամասի վարձակալական պայմանագրի համաձայն՝ վարձակալն իրավունք ունի վարձակալած հողամասը ենթարկել բարեփոխումների և փոփոխությունների, այդ թվում՝ ՀՀ օրենսդրությամբ սահմանված կարգով իրականացնել կապիտալ շինարարություն՝ դրա նպատակային օգտագործմանը համապատասխան: Ընկերության տնօրենի համապատասխան գրությունների համաձայն՝ գույքի օգտագործման ժամանակահատվածում վարձակալած ընկերության կողմից կատարվել են 22 583 130 դրամի բաժանելի բարելավումներ /արտադրամասի թիթեղյա տանիքի հավաքում, ջարդված ապակիների փոխարինում և այլն/: Տնօրենը գրությամբ հայտնել է, որ ընկերությունը պատրաստ է գույքը գնել 15 մլն դրամով, որը պարտավորվում է վճարել 3 տարիների ընթացքում /2013թ.՝ 5000 հազ. դրամ, 2014թ.՝ 5000 հազ. դրամ և 2015թ.՝ 5000 հազ. դրամ/, միաժամանակ պարտավորվելով 2 տարվա ընթացքում կատարել ներդրումներ՝ 2 մլն դրամի չափով, յուրաքանչյուր տարի հավասարաչափ:
Գույքը իրենից ներկայացնում է  արտադրական նշանակության օբյեկտ, այդ թվում՝ 
Շենքեր, շինություններ՝

 - արտադրամասի շենք՝ 2045.1 ք.մ.,

- կիսակառույց շինություն՝ 67.8 ք.մ., 

- կաթսայատուն՝ 64.3 ք,մ,

- պարիսպ՝ 20.25 ք.մ., 

 հիմնական միջոցներ՝ 

- մեքենաներ և սարքավորումներ՝ 53 հատ, 

- արտադրական, տնտեսական գույք, գործիքներ՝ 265 հատ: 

Գույքի սպասարկման համար հատկացված 0.448 հա հողատարածքը գտնվում է տարածագնահատման գոտիականության 10-րդ գոտում, որտեղ հողի 1ք.մ.-ի կադաստրային արժեքը կազմում է 1242 դրամ:
Առաջարկվում է գույքն ուղղակի վաճառքի ձևով առաջարկել ընկերությանը՝ վաճառքի գինը սահմանելով 15 մլն դրամ, որը գնորդը պարտավոր է վճարել եռամսյա ժամկետում:

	3.
	Տվյալ բնագավառում իրականացվող քաղաքականությունը 

	
	Պետական գույքի մասնավորեցման ծրագրի կատարման ապահովում:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Գույքի վիճակի բարելավում, նրա օգտագործման արդյունավետության բարձրացում: Բյուջեի մուտքերի ապահովում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Պետական գույքը մասնավորեցնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ գույքի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի, իսկ հողամասի կադաստրային արժեքը` <Պետական սեփականություն համարվող հողի վաճառքից մուտքեր> գանձապետական հաշվին:

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------------------------------------------------------------------------------------------------------------

	
	

	
	

	
	

	
	

	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված 
փոփոխությունները

	ՀՀ ֆինանսների նախարարություն
	22.03.2013թ. թիվ 4/9.2/3780-13
	Նախագծի վերաբերյալ դիտողություններ և առաջարկություններ չկան
	-
	-

	ՀՀ էկոնոմիկայի նախարարություն
	02.04.2013թ. թիվ 01/7.4/1621-13
	Նախագծի վերաբերյալ դիտողություններ և առաջարկություններ չկան
	-
	-

	ՀՀ ԿԱ անշարժ գույքի կադաստրի պետական կոմիտե
	02.04.2013թ. թիվ Ե/7.2/2016-13
	Նախագծի 1-ին կետում նշված <<2177.2>> թիվը փոխարինել <2197.45>> թվով, իսկ  2-րդ կետի 3-րդ ենթակետում <<0.448>> թիվը՝ <<0,4496>> թվով  /հիմք` 19.03.2004թ. անշարժ գույքի սեփականության /օգտագործման/ իրավունքի պետական գրանցման  թիվ 1748050 վկայական/:
	Շենքերի և շինությունների մակերեսը գնահատվել է սեփականության իրավունքի գրանցման վկայականում առկա 2197.45ք.մ քմ չափով, իսկ գնահատման թիվ 2 ակտում վրիպակ է տեղի ունեցել /նշվել է առանց պարիսպի քմ, իսկ հողամասի տվյալի համար հիմք է հանդիսացել վկայականում առկա 0.448հա:
	Կատարվել է համապատասխան փոփոխություն:

	ՀՀ արդարադատության նախարարություն
	18.04.2013թ. թիվ 
01/2158-13
	Նախագծի վերաբերյալ դիտողություններ և առաջարկություններ չկան
	-
	-




















